
INSON KAPITALINI JORIY 
ETISH TIZIMI VA XODIMLAR 
DAROMADI O‘RTASIDAGI 
O‘ZARO TA’SIR TAHLILI
Hamroqulov M.O. 
Toshkent davlat iqtisodiyot universiteti, katta o‘qituvchisi

Annotatsiya: ushbu maqolada “O‘zto‘qimachiliksanoat” uyushmasi korxonalarining inson kapitalini joriy etish va boshqa-
rishni rag‘batlantirish bo‘yicha tashkiliy-iqtisodiy chora-tadbirlari asosida bir qancha taklif va tavsiyalar ishlab chiqilgan. 
Tahlil orqali gipotezalarni sinab ko‘rish uchun “strukturaviy tenglamani modellashtirish” (STM) texnikasidan foydalanildi.

Kalit so‘zlar: inson kapitali, respondentlar, ijtimoy so‘rovnoma, xarajat, baholash, korxonalar, tashkiliy-iqtisodiy, innovat-
sion korxona, resurs, investitsiyalar, samarali mexanizm, ijtimoiy imtiyozlar.

Аннотация: в данной статье разработан ряд предложений и рекомендаций на основе организационно-экономи-
ческих мероприятий по содействию внедрению и управлению человеческим капиталом предприятий ассоциации 
“O‘zto‘qimachiliksanoat”. Методы моделирования структурными уравнениями (SEM) использовались для проверки 
гипотез путем анализа.

Ключевые слова: человеческий капитал, респонденты, социальный опрос, стоимость, оценка, предприятия, ор-
ганизационно-экономические, инновационное предприятие, ресурс, инвестиции, эффективный механизм, соци-
альные льготы.

Abstract: in this article, a number of suggestions and recommendations have been developed based on the organiza-
tional and economic measures to promote the introduction and management of human capital of the enterprises of the 
“O‘zto‘qimachiliksanoat” association. Structural equation modeling (SEM) was used to test the hypotheses through anal-
ysis.

Key words: human capital, respondents, social survey, cost, evaluation, enterprises, organizational-economic, innovative 
enterprise, resource, investments, effective mechanism, social benefits

K I R I S H 
Mamlakatda korxonalarida xodimlarni o‘qitish, malaksiin oshirish, sog‘lig‘i uchun javobgarlik hissini tuyish 

kabi muhim yo‘nalishlarni o‘zida mujassam etgan, inson kapitalini rivojlantirish juda muhim natijadorlikka asos 
sanaladi. Ayniqsa, raqamli tranformatsiya sharoitida natijadorlik sari imkoniyatlar korxonalarda inson kapitali-
ni shakllantirish, rivojlantirish va ulardan samarali foydalanish tizimini takomillashtirish doimo iqtisodiy fanlar 
diqqat markazida bo‘lib kelgan.

O‘zbekistonda inson kapitali, uni shakllanishi va rivojlanishi bo‘yicha muammolarini tadqiq etishga: 
Q. X. Abdurahmonov, B. X. Umurzakov, N. Q. Zokirova, N. X. Raximova, Z. Y. Xudoyberdiyev, G. Q. Abdurah-
monova, N. U. Arabov, D. A. Nasimov, Sh. D. Qudbiyev1 va boshqa olimlar katta hissa qo‘shganlar. 

Shuni alohida ta’kidlab o‘tish joizki, inson kapitalini rivojlantirish bo‘yicha global muammolar bo‘yicha yon-
dashuvlar o‘zbek olimlaridan faqat akademik Q.H.Abdurahmonov tadqiqotlarida keng tadqiq etilgan. 

Xo‘jalik yurituvchi subyektlar ikkita komponentdan iborat: resurslar va faqat resurslardan ishlab chiqarilgan 
tovarlar yoki xizmatlar. Resursga asoslangan yondashuvga ko‘ra, korxonalarning resurslari uning raqobatdosh 

1 Abdurahmonov Q.X. Mehnat iqtisodiyoti: nazariya va amaliyot. Darslik. -T.: “Fan” nashriyoti, 2019 -595b.; Umurzakov B.X. va b. 
Mehnat resurslari shakllanishi va taqsimlanishining hududiy usullari / Monografiya. –T.: “Lesson Press”, 2017 y. -184 b.; Abdurahmon-
ov Q.X., Zokirova N.Q. Mehnat iqtisodiyoti va sotsiologiyasi. O‘quv qo‘llanma. –T.: “Fan va texnologiya”, 2013y. -536b.; Рахимова 
Н.Х. Роль и место женщины на рынке труда Узбекистана. Теория и практика. – Т.: “Фан”, 2006; Xudoyberdiyev Z. Y. va b. 
Tadbirkorlik va ishga joylashtirish texnologiyasi asoslari. 2-nashr. O‘quv qo‘llanma. –T.: “ILM ZIYO”, 2017y. -344 b.; Abdurahmonova 
G.Q. Inson resurslarini boshqarish. Darslik. –T.: O‘zR FA “Fan” nashriyoti davlat korxonasi, 2021. – 696b.; Arabov N.U. O‘zbekis-
ton Respublikasida mehnat bozori infratuzilmasini rivojlantirish samaradorligini oshirish. Monografiya. – T.: “Fan va texnologiyalar” 
nashriyoti, 2017. -336 b.; Nasimov D.A. Iqtisodiyotning innovatsion rivojlanishi sharoitida ish bilan bandlik egiluvchanligini ta’minlash 
mexanizmlarini takomillashtirish. Monografiya. -T.: “Fan va texnologiya”, 2018. -260b.; Кудбиев Ш.Д. Методологические основы 
трансформации рынка труда в развитии цифровой экономики. Монография. – Т.: “Innovatsion rivojlanish nashriyot-matbaa uyi” 
ДУК, 2020. – 178 с.

Sustunligi va samaradorligini belgilovchi omil sifatida ko‘rib chiqilishi mumkin2. Resursga asoslangan nazariya 

yoki qarash korxonalarning mavjud resurslarini baholashga yordam beradi va ularni korxonalarning imkoniyat-
lari bilan jimgina bog‘laydi. Bu korxonalarning rentabelligi va qiymat taklifini hisobga oladi. Ushbu g‘oyaga ko‘ra, 
tashkilot o‘z resurslaridan raqobatchilardan farqliroq va qimmatliroq tarzda foydalana olsa, raqobatdosh ustun-
likka ega bo‘ladi3. Bu dunyoning o‘sib borayotgan iqtisodiyotlarida korxonalarning muvaffaqiyatini oshiradi.

Agar resurs to‘g‘ri va adolatli baholansa, u tashkilotga raqobatdosh ustunlik berishi mumkinligini ta’kidlay-
di4. Shu bilan birga, resurslar xo‘jalik yurituvchi subyektlarga foyda keltiradigan va yangi bozorlarda muvaffaqi-
yatga erishishga imkon beradigan istiqbolli inson resurslarini baholashi mumkin. Bundan tashqari, resurslarga 
asoslangan yondashuv xo‘jalik yurituvchi subyektlarni o‘z resurslari prognozlangan darajada foydali yoki foyda-
sizligini ko‘rib chiqishga undaydi.

A S O S I Y  Q I S M
Resursga asoslangan yondashuvning ko‘plab tarafdorlari uchun raqobat ustunligi bitta tashkilotda mavjud 

bo‘lgan va boshqariladigan resurslar va imkoniyatlardan kelib chiqadi. Shunday qilib, raqobatbardosh ustunlik 
xo‘jalik yurituvchi subyektlarning resurslaridan foydalanish orqali olinadi.

“O‘zto‘qimachiliksanoat” uyushmasi xodimlarni tayyorlash, qayta tayyorlash, malakasini oshirish bo‘yicha 
uzluksiz tizim yaratilgan bo‘lib, u o‘z ichiga chet el xalqaro tashkilotlari, moliya institutlari va boshqa tashkilotlar 
tomonidan tashkil etilayotgan seminar, o‘quv kurslari, treninglar, xalqaro anjumanlar, stajirovka va xorijiy xizmat 
safarlarini qamrab oladi. 

Uyushma va tarkibidagi korxonalar xodimlari uchun Yaponiyaning xalqaro hamkorlik markazi (JICA), Ko-
reya xalqaro hamkorlik agentligi (KOICA), Yaponiya siyosiy fanlar milliy instituti (GRIPS), Yaponiyaning sukuba 
va Xitotsubashi universitetlari, Yaponiyaning takomillashgan grant dasturi (JDS) hamda Yaponiya xalqaro uni-
versitetlarining boshqa grantlari asosida magistratura yo‘nalishlarida tanlov asosida tahsil olish imkoniyatlari 
mavjud.

Shunday bo‘lsa-da, “O‘zto‘qimachiliksanoat” uyushmasi barcha xodimlarni o‘qitish, qayta o‘qitish, mal-
akasini oshirish va inson kapitalini joriy etish bo‘yicha muhim ishlarni amalga oshirilgan. 

1 - j a d v a l: “O‘zto‘qimachiliksanoat” uyushmasi korxonalari xodimlaridan ijtimoy so‘rovnoma natijalari: “O‘zimni 
o‘qitish va rivojlantirishga doimiy tarzda xarajat qilaman” (Javob: “Ha” / “Yo‘q”)5

№ Respondentlar ma’lumot darajasi Jami respondentlar 
soni

Shundan, “Ha” deb javob bergan 
respondentlar

Kishi Foiz

1. Oliy ma’lumot (magistr) 156 41 26

2. Oliy ma’lumot (bakalavr) 390 43 11

3. Professional ta’lim (texnikum, kollej) 388 54 14

4. Umumiy o‘rta ta’lim (11-sinf) 86 9 11

5. To‘liqsiz o‘rta ta’lim (9-sinf) 24 9 38

Jami javoblar soni 1044 156 100

Joriy yilda “O‘zto‘qimachiliksanoat” uyushmasi va uning tarkibidagi korxonalar xodimlar o‘rtasida o‘tkazil-
gan so‘rov natijalar bir qancha mulohazali masalalarni oydinlashtirdi. 

Xususan, “O‘zto‘qimachiliksanoat” uyushmasi korxonalari xodimlaridan “O‘zimni o‘qitish va rivojlantirishga 
doimiy tarzda xarajat qilaman” degan mulohazali fikrga qo‘shilish (“Ha”) yoki qo‘shilmaslik (“Yo‘q”) so‘ralganida, 
respondentlarning 14,9 foizi “Ha” degan javobni bergan, qolgan 85,1% i esa bu savolga “yo‘q” degan javobni 
berishgan. Ijobiy javob berganlar ichida barcha magistrlarning 26%i va to‘liqsiz o‘rta ta’lim (9-sinf) ma’lumotiga 
ega xodimlarning 38%i doimiy tarzda o‘zlarini o‘qitishi va rivojlantirishiga xarajat qilishlarini bildirgan (1-jadval 
va 1-rasm). 

2 Barney J (1991) Competitive advantage. J Manag 17(1):99–120.
3 Shaw JD, Park TY, Kim E (2013) A resource-based perspective on human capital losses, HRM investments, and organizational per-

formance. Strateg Manag J 34(5):572–589; Saffu K, Obeng Apori S, Elijah-Mensah A, Ahumatah J (2008) The contribution of human 
capital and resource-based view to small- and medium-sized tourism venture performance in Ghana. Int J Emerg Mark 3(3):268–284.

4 Wright PM, Dunford BB, Snell SA (2001) Human resources and the resource based view of the firm. J Manag 27(6):701–721.
5 2022-yil yanvar-mart oylarida o‘tkzilgan ijtimoiy so‘rov natijalari asosida muallif ishlanmasi.

Oliy ma’lumotli 
(magistr) 
xodimlar

Oliy ma’lumotli 
(bakalavr) 
xodimlar

Professional 
ta’lim (texnikum, 

kollej)ga ega 
xodimlar

Umumiy o‘rta 
ta’lim (11-sinf) 

ma’lumotiga ega 
xodimlar

Umumiy o‘rta 
ta’lim (9-sinf) 

ma’lumotiga ega 
xodimlar

1 - r a s m: “O‘zto‘qimachiliksanoat” uyushmasi korxonalaridagi o‘zini o‘qitish va rivojlantirishga doimiy tarzda 
xarajat qiluvchi xodimlari ulushi, foizda6

Ma’lumki, inson resurslari konsepsiyasi bugungi ishbilarmonlik muhitida keng qamrovli ekanligi e’tirof etil-
gan. Bontis va boshqalar7 inson kapitalini tashkilot ichidagi insoniy belgilar, biznesni tavsiflovchi to‘plangan aql, 
tajriba va bilimlar sifatida ta’riflagan. Inson kapitali moliyaviy va jismoniy qattiq kapital o‘rniga aql, amaliyot, 
ko‘nikmalar va ular bilan bog‘liq yumshoq aktivlarni ifodalaydi8. 

Shuningdek, “O‘zto‘qimachiliksanoat” uyushmasi korxonalari xodimlaridan “Oila a’zolarimni o‘qitish va 
rivojlantirishga doimiy xarajat qilib boraman” degan mushohadani (“Ha” javobi bilan) qo‘llab-quvvatlovchilar 
yoki (“Yo‘q” deya) qo‘llab-quvvatlamaydiganlar tadqiq etilganda, respondentlarning 23,1 foizi “Ha” degan javob-
ni bergan, qolgan 76,9% i esa bu savolga “Yo‘q” degan javobni berishgan. 

Oila a’zolarini o‘qitish va rivojlantirishga hayrixoh xodimlarning asosiy ma’lumot tarkibi bakalavrlar (105 na-
far), magistrlar (61 nafar), undan keyin professional ta’lim dimlomiga ega xodimlar (62 nafar) tashkil etmoqda. 

2 - j a d v a l: “O‘zto‘qimachiliksanoat” uyushmasi korxonalari xodimlaridan ijtimoy so‘rovnoma natijalari: “Oila 
a’zolarimni o‘qitish va rivojlantirishga doimiy xarajat qilib boraman” (Javob: “Ha” / “Yo‘q”)9

№ Respondentlar ma’lumot darajasi Jami respondentlar 
soni

Shundan, “Ha” deb javob bergan 
respondentlar

Kishi Foiz

1. Oliy ma’lumot (magistr) 156 61 39

2. Oliy ma’lumot (bakalavr) 390 105 27

3. Professional ta’lim (texnikum, kollej) 388 62 16

4. Umumiy o‘rta ta’lim (11-sinf) 86 12 14

5. To‘liqsiz o‘rta ta’lim (9-sinf) 24 1 4

Jami javoblar soni 1044 241 100

6 2022-yil yanvar-mart oylarida o‘tkzilgan ijtimoiy so‘rov natijalari asosida muallif ishlanmasi.
7 Bontis N, Dragonetti NC, Jacobsen K, Roos G (1999) The knowledge toolbox: a review of the tools available to measure and manage 

intangible resources. Eur Manag J 17(4):391–402.
8 Moon YJ, Kym HG (2006) A model for the value of intellectual capital. Can J Adm Sci 23(3):253–269.
9 2022-yil yanvar-mart oylarida o‘tkzilgan ijtimoiy so‘rov natijalari asosida muallif ishlanmasi.

Oliy ma’lumotli 
(magistr)

Oliy ma’lumotli 
(bakalavr)

Professional 
ta’lim (texnikum, 

kollej)

Umumiy o‘rta 
ta’lim (11-sinf)

To‘liqsiz o‘rta 
ta’lim (11-sinf)

Jami respondentlar “Ha” deb javob bergan respondentlar

2 - r a s m: “O‘zto‘qimachiliksanoat” uyushmasi korxonalaridagi oila a’zolarini o‘qitish va rivojlantirishga doimiy 
tarzda xarajat qiluvchi xodimlari soni, kishi (1044 kishiga nisbatan olindi)10

To‘liqsiz o‘rta ta’lim (9-sinf) bitiruvchilari esa bu masalada juda kamchilik (1 kishi) ni tashkil etganligi, ularn-
ing malakasi va daromadi proporsiyalaridan kelib chiqib javob berilganligini asos qilib olish mumkin (2-jadval 
va 2-rasm). 

Inson kapitali bilim, qobiliyat, tajriba va o‘rganishning uyg‘unligidir11. Inson yuqori qiymatli tovardir va inson 
kapitali intellektual kapital ma’nosida asosiy komponent sifatida tanilgan. Inson kapitali g‘oyasi 1960-yillarda in-
son kapitali nazariyasining kiritilishi bilan to‘liq asos solingan12. “Inson kapitali” so‘zi xo‘jalik yurituvchi subyektlar 
aktivlari va xodimlarining raqobatbardoshligini oshirish va moliyaviy samaradorlikni oshiradigan raqobatdosh 
ustunlikni qo‘llab-quvvatlashning hal qiluvchi elementidir13. Ushbu tushuntirish korxonaning moliyaviy ko‘rsat-
kichlariga yordam berish uchun inson kapitaliga bo‘lgan ehtiyojni ko‘rsatadi. Bunda esa, xodimlarning nafaqat 
bilim va ko‘nikmalari, balki sog‘liq darajasi ham muhi o‘rin tutadi. 

3 - j a d v a l: “O‘zto‘qimachiliksanoat” uyushmasi korxonalari xodimlaridan ijtimoy so‘rovnoma natijalari: “O‘z 
sog‘lig‘imni mustahakamlashga doimiy xarajat qilib boraman” (Javob: “Ha” / “Yo‘q”)14

№ Respondentlar ma’lumot darajasi Jami respondentlar 
soni

Shundan, “Ha” deb javob bergan 
respondentlar

Kishi Foiz
1. Oliy ma’lumot (magistr) 156 31 20
2. Oliy ma’lumot (bakalavr) 390 70 18
3. Professional ta’lim (texnikum, kollej) 388 62 16
4. Umumiy o‘rta ta’lim (11-sinf) 86 14 16
5. To‘liqsiz o‘rta ta’lim (9-sinf) 24 7 30
Jami javoblar soni 1044 184 100

“O‘zto‘qimachiliksanoat” uyushmasi korxonalari xodimlaridan “O‘z sog‘lig‘imni mustahkamlashga doimiy 
xarajat qilib boraman” degan mulohazali fikrga qo‘shilish (“Ha”) yoki qo‘shilmaslik (“Yo‘q”) so‘ralganida, respon-
dentlarning 17,62 foizi “Ha” degan javobni bergan, qolgan 82,38% i esa bu savolga “yo‘q” degan javobni ber-

10 2022-yil yanvar-mart oylarida o‘tkzilgan ijtimoiy so‘rov natijalari asosida muallif ishlanmasi.
11 Bontis N, Fitz-enz J (2002) Intellectual capital ROI: a causal map of human capital antecedents and consequents. J Intellect Cap 

3(3):223–247.
12 Schultz TW (1961) Investment in human capital. Am Econ Rev 51(1):1–17; Hendricks JA (1976) The impact of human resource ac-

counting information on stock investment decisions: an empirical study. Acc Rev 51(2):292–305.
13 Schultz TW (1993) The economic importance of human capital in modernization. Educ Econ 1(1):13–19.
14 2022-yil yanvar-mart oylarida o‘tkzilgan ijtimoiy so‘rov natijalari asosida muallif ishlanmasi.

ishgan. O‘z sog‘lig‘iga befarq bo‘lmaydiganlar toifasidagilarning 20%i yoki 31 nafarini magistrlar va to‘liqsiz o‘rta 
ta’lim (9-sinf) ma’lumotiga ega 24 nafar respondentlardan 7 nafari esa doimiy tarzda sog‘liqni mustahkamlash-
ga xarajat qilishlarini bildirgan (3-jadval va 3-rasm). 

To‘liqsiz o‘rta ta’lim (9-sinf)

Umumiy o‘rta ta’lim (9-sinf)

Professional ta’lim (texnikum, kollej)

Oliy ma’lumot (bakalavr)

Oliy ta’lim (magistr)

3 - r a s m: “O‘zto‘qimachiliksanoat” uyushmasi korxonalaridagi sog‘lig‘ini mustahkamlashga doimiy tarzda xarajat 
qiluvchi xodimlari ulushi, foizda15

Bibobarin, xodimlarni boshqarish siyosatining asosiy vazifalari quyidagi samarali tizimlarni yaratishdan 
iborat: xodimlarni tanlash va ularni ish jarayoniga moslashtirish; xodimlarni baholash va samarali motivatsiya 
qilish; xodimlarni rivojlantirish; iqtidorlarni boshqarish va kadrlar zaxirasini shakllantirish; korporativ qadriyatlar-
ni rivojlantirish. 

“O‘zto‘qimachiliksanoat” uyushmasi korxonalari xodimlari nafaqat o‘zlarini balki, oila a’zolari tarkibida ham 
sog‘lom turmush tarzini saqlash, sog‘liqni saqlashga kelgusidagi xarajatlarni kamaytirib borishini aniqlash ma-
qsadaida “Oila a’zolarimni sog‘lig‘ini mustahkamlash uchun doimiy xarajat qilib boraman (Surunkali kasallik 
uchun davolanish xarajatlari bundan mustasno!)” degan mulohazali fikrga qo‘shilish (“Ha”) yoki qo‘shilmaslik 
(“Yo‘q”) so‘ralganida, respondentlarning 22,90 foizi “Ha” degan javobni bergan, qolgan 77,10% i esa bu savol-
ga “Yo‘q” degan javobni berishgan. Oila a’zolari sog‘lig‘iga befarq bo‘lmaydiganlarning 30%i magistrlar va 25 
foizini esa bakalavr diplomiga ega bo‘lgan xodimlar tashkil etgan. To‘liqsiz o‘rta ta’lim (9-sinf) ma’lumotiga ega 
xodimlar esa bu masalada yetakchi emasligini bildirishgan (4-jadval). 

4 - j a d v a l: “O‘zto‘qimachiliksanoat” uyushmasi korxonalari xodimlaridan ijtimoy so‘rovnoma natijalari: “Oila 
a’zolarimni sog‘lig‘ini mustahkamlash uchun doimiy xarajat qilib boraman (Surunkali kasallik uchun davolanish 
xarajatlari bundan mustasno!)” (Javob: “Ha” / “Yo‘q”)16

№ Respondentlar ma’lumot darajasi Jami respondentlar 
soni

Shundan, “Ha” deb javob bergan 
respondentlar

Kishi Foiz

1. Oliy ma’lumot (magistr) 156 47 30

2. Oliy ma’lumot (bakalavr) 390 98 25

3. Professional ta’lim (texnikum, kollej) 388 78 20

4. Umumiy o‘rta ta’lim (11-sinf) 86 15 18

5. To‘liqsiz o‘rta ta’lim (9-sinf) 24 2 7

Jami javoblar soni 1044 239 100

15 2022-yil yanvar-mart oylarida o‘tkzilgan ijtimoiy so‘rov natijalari asosida muallif ishlanmasi.
16 2022-yil yanvar-mart oylarida o‘tkzilgan ijtimoiy so‘rov natijalari asosida muallif ishlanmasi.

SRaqamli iqtisodiyot sharoitida “O‘zto‘qimachiliksanoat” uyushmasi korxonalari inson kapitalini joriy etish-

ning tashkiliy-iqtisodiy mexanizmi rivojlanayotgan korxona tarkibidagi quyi tizim sifatida ko‘rib chiqilishi kerak. 
Qiymat tamoyillari va resurs tarkibiy qismlarini o‘zgartirish uchun ushbu mexanizmni o‘zgaruvchan iqtisodiy 
muhitga nisbatan ko‘proq boshqaruvga moslashtiradigan fikr-mulohazalarni kiritish shart. Innovatsion korxo-
nalar uchun inson kapitalini joriy etishning tashkiliy-iqtisodiy mexanizmini yaratishga muallifning yondashuvi 
4-ilovada keltirilgan. 

Shunday qilib, innovatsion korxonaning inson kapitalini joriy etish va boshqarishni rag‘batlantirish bo‘yicha 
tashkiliy-iqtisodiy chora-tadbirlar quyidagi tarkibiy qismlarni o‘z ichiga oladi:

1) xodimlarni yollash jarayonini takomillashtirish, ya’ni ijodiy fikrlash va innovatsion loyihalarda ishtirok 
etish tajribasiga ega bo‘lgan ishchilarni boshovlash, skrining, ishga olish va hokazolardan foydalangan 
holda yollash;

2) kadrlarni moslashtirishning zamonaviy usullarini qo‘llash;

3) innovatsion yondashuvlardan foydalangan holda xodimlarni rivojlantirishni boshqarish (murabbiylik, 
mustaqil o‘qitish, treninglar, amaliy tadqiqotlar, elektron ta’lim va boshqalar).

4) xodimlarni attestatsiyadan o‘tkazish va baholash (ish natijalariga yoki xodimlarning imkoniyatlariga e’ti-
bor qaratish);

5) moddiy va nomoddiy rag‘batlantirishlardan foydalannib innovatsion yondashuvlarni hisobga olgan hol-
da motivatsiyani rivojlantirish. Ishlash jarayonini yaxshilash va iqtisodiy foyda olish uchun quyidagi 
vositalardan foydalangan holda innovatsion va motivatsion strategiyalarni joriy qilish kerak: individual 
(ish haqi, nafaqalar, bonuslar va lavozimni oshirish), guruh (tadqiqot guruhlari uchun tuzatish koeffit-
siyentlari) moddiy naqd bo‘lmagan (mehnat) va ijtimoiy imtiyozlar ), ma’naviy (mukofotlar, sertifikatlar, 
hamkasblar hurmati, martaba ko‘tarilishi) rag‘batlantirish;

6) ichki tadbirkorlikni rivojlantirishga qaratilgan innovatsion faollikni oshirish va xodimlarning innovatsion 
madaniyatini, g‘oyalarni va ularni to‘plashning samarali mexanizmini shakllantirish, innovatsion kom-
munikatsiyalarni rivojlantirish;

7) inson kapitaliga investitsiyalarni optimallashtirish;

8) xodimlarning sodiqligini yaratish va qo‘llab-quvvatlash bo‘yicha chora-tadbirlarni qo‘llash. 

Shunday qilib, tadqiqot innovatsion korxonaning inson kapitalini boshqarishning tashkiliy-iqtisodiy mex-
anizmini yaratishga imkon berdi. Ushbu sohadagi keyingi tadqiqotlar istiqbollari turli tarmoq yo‘nalishidagi korx-
onalar uchun samarali tashkiliy-iqtisodiy mexanizmni yaratishdan iborat.

X U L O S A
O‘zbekiston Respublikasi “O‘zto‘qimachiliksanoat” uyushmasi tomonidan mahsulotlar sifatini oshirish, 

xorijiy bozorlarda to‘qimachilik mahsulotlariga qo‘yiladigan talablardan kelib chiqqan holda sertifikatsiyadan 
o‘tkazish, milliy kiyim brendlarini tashqi bozorga olib chiqish va tovar belgilarini ro‘yxatdan o‘tkazish, o‘zbek 
to‘qimachilik mahsulotlari nufuzini oshirishga qaratilgan bir qator ishlar amalga oshirilmoqda.

Yangi avlodning paqobatbapdosh mahsulotlapini yapatish va ishlab chiqapish bo‘yicha bashopat qilingan 
assoptiment konsepsiyasisida ham ham inson kapitali va uni joriy etish masalalari bo‘yicha bandlar kiritilma-
ganligi tadqiqot davomida ko‘zga tashlandi. 

Innovatsiyalar parametrlarini qiyosiy tahlil qilish va inson kapitalini joriy etishga an’anaviy yondashuv aso-
sida “O‘zto‘qimachiliksanoat” uyushmasi korxonalarida inson kapitalini joriy etishning o‘ziga xos xususiyatlarini 
aniqlab berildi. 

“O‘zto‘qimachiliksanoat” uyushmasi korxonalari faoliyatiga bag‘ishlangan tadqiqot birlamchi ma’lumotlarga 
asoslanib, ma’lumotlar 7 balli Likert shkalasidan foydalangan holda so‘rovnoma bilan qulay tanlab olish usuli 
bilan olindi. Bunda, “O‘zto‘qimachiliksanoat” uyushmasi o‘zining korxonalari faoliyatini barchasi uchun o‘ziga 
xos qoidalar va qoidalardan foydalangan holda turli boshqaruv usullari orqali amalga oshiradi. Shunday qilib, 
nima uchun unumdorlik filiallar orasida farq qilishini sinab ko‘rish muhimdir. Tahlil orqali gipotezalarni sinab 
ko‘rish uchun “strukturaviy tenglamani modellashtirish” (SEM) texnikasidan foydalanildi. 

Tadqiqotlar shuni ko‘rsatdiki, inson kapitalini joriy etish omillari; birinchi navbatda, malaka oshirish va qayta 
tayyorlash; ikkinchidan, xodimlar bilim darajasi va uchinchidan, malaka va ko‘nikmalar korxonalar faoliyatiga 
sezilarli ijobiy ta’sir ko‘rsatadi. 

